
LITTLE DETECTIVES PROIEKTUA

Little Detectives 1 eta 2 Lehen Hezkuntzako hirugarren zikloko ikasleentzako ikastaroa da eta Story Magic izeneko proiektu orokor baten parte da. Story Magic sei mailatan egituratuta dago eta Lehen Hezkuntzako beharrei erantzuten die. Hiru zati ditu eta zati bakoitza bat dator Lehen Hezkuntzako ziklo bakoitzarekin: 

· Little Elephant 1 eta 2. Lehen Hezkuntzako 1. zikloa.

· Little Wizard 1 eta 2. Lehen Hezkuntzako 2. zikloa.

· Little Detectives 1 eta 2. Lehen Hezkuntzako 3. zikloa.

Story Magic metodoa istoriotan oinarritzen da eta helburu nagusia ikasleei ingelesaren oinarrizko ezagutza batzuk ematea du; landutako hizkuntza modu aktiboan erabiltzeko aukera emango dien ezagutzak, hain zuzen ere. Story Magic-eko maila bakoitza bereizia da eta aurreko mailan edo mailetan ikasitakoaren errepaso bat du.

LITTLE DETECTIVES PROIEKTUAREN HELBURU NAGUSIAK

· Istorio dibertigarrien bidez ikasleei ingelesa ikastera motibatzea. 

· Ikasleei kognitiboki suspergarriak diren ariketetan eta jolas dinamikoetan ingelesa erabiltzera motibatzea.

· Ariketa guztiek ikasleak izatea helburu.

· Hizkuntza ikastea ikasleentzat esanguratsua izatea, horretarako, eskola programazioko beste arloekin lotuz. 

· Ikasleen garapen kognitibo orokorraz arduratzea, behaketa, autoikaskuntza eta oroimena bezalako trebetasunak landuz.

· Ikasleei benetako informazioa eta aldi berean interesgarria eskaintzea ingelesez. 

· Ikasleak Bigarren Hezkuntzan izango dituzten erronketarako prestatzea hizkuntzaren funtzionamendu mekanismoen ezagutza eta horiei buruzko gogoeta suspertuz. 

· Ikasleei suspertzea ikastun autonomoak izatera irits daitezen.

METODOLOGIA

· ISTORIOTAN OINARRITUTAKO IKASTAROA

Ikasleei ikasteko gogoa suspertzeko, ikastaroa istoriotan oinarrituta dago. Istorioak hizkuntz helburuetako eta unitate bakoitzeko eduki nagusietako testuingurua ematen digu. Ikasleek hizkuntzaren egitura eta hizkuntzaren elementu desberdinak nola erabili behar dituzten ikasten dute, istorioaren edukia ulertzeko eta istorioarekin lan egiteko behar baitituzte. Horregatik, hizkuntz helburuek helburu erreala eduki behar dute; horregatik hizkuntza ikasteko prozesua hizkuntzatik beratik harantzago joaten da.

Story Magic proiektuko ziklo bakoitzak istorio interesgarriak eta esanguratsuak eskaintzen ditu adin horretako ikasleentzat. Lehen Hezkuntzako hirugarren zikloan liburuetako pertsonaia nagusiak beren buruei Little Detectives izena jarri dieten lagun talde bat dira. Dan, Beth, Ali eta Mel-ek abentura askotan hartzen dute parte eta misterioei eta enigmei konponbidea aurkitzen diete ikastaroko bi mailetan. Pertsonaia horiek gutxi gorabehera ikasleen adinekoak dira eta ikasleen modu berean bizitzen eta ikusten dute mundua.

Segimenduko ariketek istorioa hobeto ulertzen laguntzeko prestatu dira eta ikasleen garapen kognitiboa suspertzeko. Ariketa horien helburua ikasleen ezagutza zabaltzea ere bada (hizkuntz ezagutza hutsetatik harantzago) eta inguruan duten mundu erreala ulertzen laguntzea.

Testuinguru ezaguna erabiltzeak, euskarri edo laguntza estralinguistikoarekin batera (adibidez grabazioetako soinu efektuak, Story cards-en bitarteko ikusizko laguntza, irakaslearen mimika) istorioa hobeto ulertzen laguntzen dute. Laburbilduz, istoriotan oinarritutako metodo honek honakoa egiteko aukera ematen digu:

· Hizkuntza testuinguruetan kokatu.

· Ikasleei portaera baikorreko jarrera eta ereduak indartzen dituzten zehar gaiak aurkeztu. 

· Testuinguru bat eman ikasketaren helburua ez dadin izan hizkuntza ikastea soilik.

· Ikaslearen garapen osoaz arduratu: garapen emozionala, kognitiboa, soziala eta fisikoa. 

Adin horietako ikasleek testuinguruak eta esanahi orokorra hizkuntza bera baino lehenago ulertzen dituzte. Hizkuntza behar bezalako testuingurutan kokatzen bada, ikasleek hizkuntza hori erabiltzeko motibazio gehiago izango dute. Pupil’s Book-eko ariketak zein Activity Book-ekoak testuingurutan kokatuta daude eta horien helburua hizkuntz helburu soiletik harantzago doa.

Little Detectives ikastaroko ikasleek beraientzat esanguratsuak diren ariketen bitartez erabiltzen dute hizkuntza. Gogoan izan behar dugu benetako komunikazioa aurrez ulertutako testuingurutan gertatzen dela beti.

Ikasleek Little Detectives-eko ariketa guztietan aktiboki hartu behar dute parte, frogatuta baitago hobeto eta gehiago ikasten dutela ikaste prozesuan gogotsu sartuta badaude. Pupil’s Book-eko zein Activity Book-eko istorioak, abestiak eta ariketa asko haurretan berezkoa den ekintza grinaz baliatzen dira. Abestiek erantzun fisikoa eskatzen dute, istoriotan antzeztu egiten da eta ikastaroko ariketa gehienetan ikasleek gelatik mugitu behar dute ikaskideekin informazioa trukatuz. 

· IKASKUNTZA OROKORRA
Haurrek normalean ez dituzte ikasketak arlo desberdinetan sailkatzen. Eraginkortasunez erakustea hizkuntza soiletik harantzago doazen trebetasunak ematean eta garatzean datza. Ingelesa gai esanguratsuak eta garrantzitsuak ikasteko baliabide gisa erabiltzen bada, ikastunak munduaz duen ezagutza handitu daiteke. Era berean, ingelesa ikasteko eta ingelesa komunikazioko tresna gisa erabiltzeko interesa ere handitu dezake. Little Detectives jakintza alor anitzeko ikuspegi batetik abiatzen da eta zehar gai desberdinak lantzen ditu.

Jakintza alor anitzeko ikuspegia: ikasgelako hizkuntza aberastu egiten da lantzen diren ariketetako edukia jakintza alor anitzeko ikuspegian oinarrituta badago. Ikasleek aurrez dituzten ezagutzetatik abiatuz, atzerriko hizkuntza haurrentzat ezagunak diren ideiak adierazteko erabili daiteke. Ezagutzen transmisio horrek erraztu eta lagundu egiten du komunikazioa esanguratsua izaten. Little Detectives-eko unitate guztiak Fact file atalarekin amaitzen dira. Atal horrek unitatearekin lotutako benetako informazioa eskaintzen du eta eskolako programazioko beste arloren batekin lotuta dago beti. Atal horren helburuak ingelesa ikastetik harantzago doaz eta ikasitako hizkuntza benetako testuinguru batean erabiltzeko aukera ematen dute. Atal horretako edukia irakurri ondoren, ikasleei Fact file atalean irakurritako informazioa erabiliz proiektu bat idazteko eskatzen zaie.

Zehar gaiak: komunikazioa gizarte testuinguru zabalean gertatzen da beti. Haurrentzat ezagunak diren gizarte egoerak testuinguru baliotsuak dira hizkuntza ikasgelan praktikatzeko eta haurrentzat gizarteari dagokionean garrantzitsuak diren gaiei ekiteko aukera ematen digute. Little Detectives-ek ingelesa gai horiek aztertzeko bitarteko gisa erabiltzera animatzen ditu ikasleak, beti komunikazio aktiboaren bidez.

· TREBETASUNEN LANA
Little Detectives ikastaroan hizkuntz trebetasunak denak batera lantzen dira, eta ez bereizita. Normalean hizkuntz trebetasun bat baino gehiago erabiltzen ditugu, isileko irakurketan izan ezik: norbaiti entzuten diogunean, normalean ondoren hitz egiteko entzuten diogu; hitz egiten dugunean, entzun ere egiten dugu; idatzi baino lehen irakurri egiten dugu, etab. Horregatik, ikastaro honetako ariketa guztietan ikasleei aldi berean hizkuntz trebetasun bat baino gehiago erabiltzeko eskatzen zaie. Ingeleseko eskolan oinarrizko hizkuntz trebetasunak landu behar dira haur gehienek oraindik ez baitituzte sendotuta trebetasun horiek ezta beraien hizkuntzan ere (L1), batez ere irakurmena eta idazmenarekin lotuta dauden trebetasunak.

· EBALUAZIOA
Little Detectives proiektuak ebaluazioa jarraitua izatea proposatzen du. Ebaluazio mota horren helburu nagusia ikasleek ikasteko dituzten zailtasunak konpontzea da zailtasun horiek sortzen diren une beretik. Horrela, saihestu egingo da ikasle batzuk eskolako erritmoa normaltasunez jarraitu ezin duten punturaino atzeratzea.

Ebaluazio jarraituaren beste helburuetako bat ikasketetan aurrera egiten dutela ziurtatzea da, izan ere, une oro ikasleek aurrez dituzten ezagutzetatik abiatzen gara. 

Little Detectives-ek dituen ezaugarri zehatz batzuek ebaluazioa jarraitua izatea posible egiten dute: 

· Ebaluazio orria (fotokopia daiteke) eta hiruhileko ebaluazio proba edo test bat. Material horiek ikasleen eguneroko segimendu jarraitua egiteko aukera ematen dute eta arreta berezia behar duen edozein hizkuntz elementuren oharra idazteko aukera.

· Checkpoint ariketak. Ikastaroko unitate bakoitzean sarritan agertzen dira eta landutako gramatika egiturak eta oinarrizko hiztegia errepasatzeko balio dute.

· I can do it! ataleko ariketak. Activity Book-eko unitate guztien amaieran daude eta ikasleei norberaren aurrerapenari buruz hausnartzen laguntzen die.

Batik bat ikasleek ikasitako hizkuntzarekin zer egiteko gai diren ebaluatzea proposatzen du Little Detectives-ek eta ez hainbeste hizkuntzaren beraren funtzionamendu mekanismoen ezagutza esplizitoa ebaluatzea.

· LANAREN ZUZENKETA
Little Detectives-en oinarrietako bat ikasteko prozesuko etapa bakoitzean zuzenketak egitea da. Zuzenketak modu eraginkorrean egiten badira baikorra eta motibatzailea da ikastunarentzat. Inoiz zuzenduko ez den lan bat egitea baino gauza etsigarririk ez dago. Ikasleek beraien lana zuzenduta ikusi behar dute eta irakasleek ikasleak lana ondo egiten ari direla egiaztatzeko beharra dute. Teacher’s Book-en proposamen batzuk azaltzen dira ikasleen lan zuzenketa beti irakasleen erantzukizuna izan ez dadin. Besteak beste, ondorengo moduak proposatzen dira: taldeko-gelako zuzenketa, binakako zuzenketa eta banakako zuzenketa.

I can do it! atalaren barruan irakaslearentzako leku bat dago gordeta bertan idatzi ditzan ikasleak unitate bakoitzean egin duen lanari buruzko oharrak. Ohar horiek positiboak izatea gomendatzen da eta ikasleei etorkizunean beren errendimendua hobetzera bultzatuko dituztenak.

· ANIZTASUNARI ARRETA

Garbi dago aniztasun maila handia dagoela Lehen Hezkuntzako maila guztietan. Little Detectives fenomeno horretaz jabetzen da eta horri erantzuna ematen saiatzen da ikastaroko ariketa guztietan.

· Photocopiable Resources: fotokopiatu daitekeen materiala dauka ikastaroko unitate bakoitzerako mailatan bereizita. Material hori gelako batez besteko lan erritmoa baino erritmo azkarragoa edo motelagoa duten ikasleei gomendatzen zaie.

· Little Detectives-ek lana taldetan egitea gomendatzen eta sustatzen du eta ikasleek ardurak banatzea. Teacher’s Book-en lankidetza eta talde lana iradokitzen dira. Era berean, talde heterogeneoak osatzea gomendatzen du (trebetasuna zein jarrera kontuan hartuta) eta berdinen arteko harremana eta irakaskuntza. 

LITTLE DETECTIVES-EKO ISTORIOEKIN LAN EGITEA 

Istorioa da unitatearen muina. Ikasleek ezinbestean konektatu behar dute istorioko gai nagusiarekin eta istorioaz gozatu behar dute, hori baita gelan landuko den hizkuntz edukiarentzat erreferentzia, eta, aldi berean, jardueretako testuinguru gisa ere balio digu. Istorioei buruzko lanak ikastaroko unitate bakoitzean eskema berbera jarraitzen du eta nagusiki hiru fasetan bereizten da:

· 1. fasea: Istorioaren ulermena (Lesson 2)

Story cards-etaz baliatuz gai nagusia eta istorioaren testuingurua erakusten dira. Fase honetan, ikasleek marrazkiak komentatzen dituzte eta istorioan jazoko dena aurresaten dute. Irakasleari Story card bakoitzaren atzealdean agertzen diren pre-listening ataleko galderak erabiltzea gomendatzen zaio.

Ikasleek istorioaren eduki posibleaz hausnartu ondoren, istorio guztia entzungo dute. Ikasleek istorioa lehenengo aldiz entzun behar dutenean cassette-a erabiltzea iradokitzen dugu; izan ere, cassette-ak istorioa hobeto ulertzen lagunduko dieten soinu efektuak ditu.

Istorioa entzun eta orokorrean ulertu ondoren, ikasleei istorioa isilean irakurtzea proposatzen zaie cassette-a berriro entzuten duten bitartean. Istorioa entzuteak ahoskatzeko eta intonaziorako eredu zuzena eskaintzen du.

Isileko irakurketa eta gero, ikasleek istorioko marrazkiak istorioko zati idatziekin lotu behar dituzte. Ariketa hori lehenbizi taldeko-gelako ariketa bezala egiten da eta gero banaka egiten da Activity Book-en. Ariketa horrek ikasleei istorioko gertaeren sekuentzia zuzenak identifikatzen laguntzen die.

· 2. fasea: Istorioa landuz (Lessons 3-5)
Fase honetara iristean, ikasleek dagoeneko entzun dute istorioa, irakurri dute, orokorrean ulertu dute eta testuko esaldi batzuk antzeztu edo errepikatu dituzte. Une honetan prest daude istorioko idatzizko zati batzuk zehatz-mehatz aztertzeko.

Ikasgai hauetan ikasleek istorioko zatiak entzun eta errepikatzen dituzte eta pixkanaka istorioa sakontasunez ulertuz doaz. Teacher’s Book-en rol jokoak eta mimikakoak egitea iradokitzen da ikasleek istorioa antzeztu dezaten.

Ikasgai bakoitzaren hasieran proposatzen diren istorio zatiek ikasgaiko hizkuntz edukiak lantzen dituzte. Gainerako ariketak istorioaren zati konkretu horrekin lotuta daude bai hizkuntzari dagokionean eta bai gaiari dagokionean. 

· 3. fasea: Istorioaren isileko irakurketa (Lesson 6)
Behin ikasleek istorioa behar bezala ulertu ondoren, istorioaren idatzizko bertsioa lantzeko prest daude. Fase honetan istorioa berriro entzuten dute isilean irakurtzen duten bitartean. Ikasleek istorioaren narrazioan parte hartzen dute irakaslea Story cards-ak erakusten doan bitartean.

Ariketa honen ondoren, ikasleei istorioko idatzizko zati desberdinak ordenatzea proposatzen zaie (Activity Book) eta laburpen motz bat eta istorioaz duten iritzi pertsonala idaztea.

INGELESA IRAKURTZEN IRAKATSIZ

Story Magic proiektuak Lehen Hezkuntzako sei mailetan lantzeko irakurketa metodo oso bat eskaintzen du. Metodoaren helburua, hain zuzen, ikasleei ingelesez irakurtzen irakastea da.

· IRAKURKETA ETA IRAKURMENA
Little Detectives-en irakurketari irakurmen gisa heltzeaz gain, ikasleei hitz idatzian ereduak ezagutzen erakusten zaie; eredu horiek ahoskatzen lagunduko die eta geroago hitza egoki irakurtzen. Kontuan izan behar da adin horretako jatorrizko hiztunek oraindik ez dutela ingelesa ondo irakurtzen ezta idazten ere, oraindik ingelesaren egitura foniko-grafiko konplexua, eta askotan aldakorra, osatzen duten eredua ikasten ari direla. Ez zen oso zentzuzkoa izango ingelesa bigarren hizkuntza gisa ikasten duten ikasleek eredu horiek automatikoki ikasiko dituztela espero izatea.

· IRAKURKETA ETA AHOSKERA
Lehen Hezkuntzako etapan irakurketa eta ahoskera modu intrintsekoan daude lotuta. Ahots gorako irakurketa oso garrantzitsua da, irakasleei aukera ematen baitie ikasleak idatzizko hitzak zuzen ahoskatzen ikasten ari direla egiaztatzeko. Irakurketa teknika hau zaila eta deserosoa izan daiteke, batez ere ikasle lotsatientzat. Komenigarria da irakasleak xehetasun hori kontuan izatea eta ikasle bakoitzari gutxienez hilean behin entzuteko unea bilatzen saiatzea. Horrela, gelako ikasle bakoitzaren jarraipen pertsonala eta sakona egin dezake.

· LITTLE DETECTIVES-EKO IRAKURKETA METODOA
Little Detectives-en letren konbinazioen eta konbinazio horiek adierazten dituzten fonemen artean dauden harremanak lantzen dira. Harreman horiek errima motzen bidez adierazten dira. Ahoskera eta intonazioa errima txikiez adierazteak hizkuntza modu naturalean ikasten laguntzen du. Little Detectives-eko irakurketa metodoak lau etapa ditu:

1. Reading rhymes (kontzientzia fonikoa). Etapa honetan ikasleek unitatean lantzen diren hotsa edo hotsak entzuteko aukera dute; beti ere hitz ezagunetatik abiatuz eta landuko diren hots hori edo horien irudikapen grafikoa nabarmenduz. Garrantzitsua da irakasleak etapa honetan hitz horiek zuzen ahoskatzeko behin eta berriz eskatzea. Ondoren aztertuko diren hotsa edo hotsak dituzten hitzak dauden errima labur bat entzun eta irakurriko dute ikasleek. Azkenik, landutako hots edo hotsak dituzten hitzak sailkatzeko eskatuko zaie ikasleei.

2. Fact files (atseginerako eta informazioa lortzeko irakurketa). Bigarren etapa honetan beste irakurketa mota bat lantzen da, ikasleei testua helburu zehatz batekin irakurtzeko eskatzen zaie: unitatean landutako gaiarekin zerikusia duen proiektu bat egiteko behar den informazioa jasotzea.

3. Projects. Etapa honetako helburu nagusia Fact file atalean jasotako informazioa erabiltzea da. Ikasleek eredu jakin batetik abiatuz proiektu bat idatzi behar dute. 

4. Dictionary. Hiztegia erabiltzen ikastea trebetasun garrantzitsua da atzerriko hizkuntza bat ikasteko prozesuan. Proiektu honetan hiztegi elebidun bat egitea eskatzen zaie ikasleei. Ariketa hori banakako ariketa gisa proposatzen da. Garrantzitsua da ikasleak bere hiztegia pertsonalizatzea (erreferentziako hizkuntza aukeratuz, esate baterako, hiztun elebidun edo hirueledunen kasuan, egokiak iruditzen zaizkien hitz guztiak gehituz...).

LITTLE DETECTIVES PROIEKTUKO OSAGAIAK

· PUPIL’S BOOK

Little Detectives proiektuak sarrerako gai bat du, zortzi unitate nagusi eta ikastaro bakoitzaren amaieran errepasoko unitate bat. Gainera, orri bikoitzak ditu lau jaiei buruz eta abesti edo olerki bat dago horietan, baita eskulan bat ere lantzen diren gai bakoitzarekin zuzenean lotuta. Liburuaren bukaeran errepasoko jolas bat dago.

Pupil’s Book-ek guztira bederatzi istorio ditu. Istorio horietako batzuetan pertsonaia nagusiak Little Detectives taldekoak dira (Ali, Mel, Dan y Beth) eta beste batzuk gai desberdinei buruzko istorioak dira, baina beti ere ikasle horien gustu eta interesekoak. Ikastaro bakoitzeko azken istorioa antzezlan baterako gidoia da. Landutako hizkuntza errepasatzea da bederatzigarren istorio horren helburu nagusia.

Pupil’s Book-en istorioak, abestiak eta ariketak daude hizkuntz edukiak praktikatzeko, eskulanak, jolasak, irakurketa ariketak, Fact file atala eta Project atala. Atal horietan unitatean ikasi duten hizkuntza modu pertsonalean erabiltzeko eskatzen zaie ikasleei. Pupil’s Book-en beti agertzen den beste ataletako bat Picture clues izenburua duen atala da. Unitate bakoitzaren hasieran hiru argibide agertzen dira eta ikasleek liburuko marrazkietan ezkutatuta dauden hiru objektu edota elementu aurkitu behar ditu. Argibide horien helburua ikasleen behatzeko gaitasuna sustatzea da eta aitzakia ezin hobea dira ikasitako hiztegia berrikustera eta liburua arrazoi erreal eta zehatz batez ikustatzera bultzatzeko.

· ACTIVITY BOOK
Activity Book-eko ariketek Pupil’s Book-en landutako hizkuntza indartzen dute eta hizkuntz eduki berriaren erabilera trebetasun desberdinetara zabaltzen dute. Unitate bakoitzean ariketa batek hizkuntzaren funtzionamenduari buruz hausnartzera bultzatzen du. Atal horren izenburua Language clue da eta helburu nagusia ikasleak dagoeneko ezaguna duen hizkuntz elementu bat aztertzea da eta ingelesaren egitura eta funtzionamenduari buruz ondorioak ateratzea. Activity Book-eko beste ariketa batzuen helburua ikasleek esaldiak irakurtzea eta osatzea da, esaldi eta testu laburrak idaztea, gelan galdeketak egitea... Azken finean, asmoa ikasleek ikastaroko helburuak gainditzeko ariketa desberdinak eskaintzea da. Ariketa gehienetan abiapuntua hizkuntzaren ahozko erabilera da.

Activity Book-eko atal bereizgarrienetako batzuk hauek dira:

· Language clue – hizkuntzaren funtzionamenduari buruzko gogoetarako ariketak.

· Write a story review – unitatean landutako istorioaren laburpen labur bat idaztea.

· I can do it! – unitate bakoitzaren amaierako autoebaluazio orriak.

· Dictionary – unitate bakoitza amaitzean ikasle bakoitzak bakarka bete behar duen hiztegi elebiduna.

· Liburu amaierako orri ebakigarriak komunikazioko jolasak egiteko. 

· TEACHER’S BOOK
Teacher’s Book-en helburua irakasleari eguneroko eskola ondo joan dadin laguntzea da. Teacher’s Book-eko edukia hau da:

· Ikastaro bakoitzeko hizkuntz adierazleen programazio zehatza. 

· Taula – unitate bakoitzaren hasierako laburpena, bertan unitatean landuko diren oinarrizko hizkuntza, oinarrizko hiztegia eta ahoskerako elementua zehazten dira. Fact file atalaren aurkezpena ere badago, pertsonalizatzeko ariketa (Project), jakintza alor anitzeko ariketa eta unitateko zehar gaia.

· Teaching Tip – unitate bakoitzerako iradokizun edo aholku didaktikoa.

· Grabazioen transkripzio osoa. 

· Checkpoints – unitate bakoitzeko hizkuntza helburuekin lotuta dauden ebaluazio ariketak.

· Ebaluazio orria ikasleen ebaluazio jarraitua eta banakakoa egitea errazteko.

· Ariketa desberdinen argibideak ingelesez. 

· Cuts outs – orri ebakigarriak ikastaro bakoitzean lantzen diren jaietarako eskulanak egiteko. 

· PHOTOCOPIABLE RESOURCES
Fotokopiatu daitekeen materiala dago; alegia ikasgelako aniztasunari erantzun ahal izateko ariketa osagarriak:

· Fast Finishers ikasleentzako luzapen ariketak.
· Errefortzu ariketak.

· Gramatikako ariketak.

· Ebaluazio bakoitzerako ebaluazio proba bat (maila bakoitzean guztira 3).

· Mini story cards-ak erabiltzeko ariketa eta jolasen iradokizunak

· Ikasleei ikastaro bakoitzaren amaieran emateko orri bat beraiek gustukoen duten istorioaren laburpena egin dezaten. 

· GRABAZIOAK
Abesti, istorio eta gainerako ulermeneko ariketa guztiak irakaslearen cassette-ean grabatuta daude. Pupil’s Book-ek CD bat dakar ikastaroan lantzen diren abestiekin.

· STORY CARDS
Horiek Pupil’s Book-eko istorioen marrazkien bertsio handitua da. Story card bakoitzaren atzealdean marrazkiari dagokion istorioaren transkripzioa dago, istorioaren laburpen bat eta pre-listening-eko eta ulermeneko galderak.

· TEXT CARDS
Istorioa osatzen duten bineta bakoitzaren testua dute idatzia. Istorioko text cards guztiak behar bezala ordenatuz gero, aipatutako istorioko gertaera garrantzitsuenen laburpen bat ateratzen da.

PÁGINA  
1
Little Detectives proiektua. Macmillan-Heinemann 2002.

Lehen Hezkuntzako hirugarren zikloa.

